
DIRUBA EGITTEKO EREA 

Lengo zenbaki baten agertu neban zeinbat karotu 

diran, edo ziatzago zeinbat karotu dabezau bixigayak. 

Oin etxekandereak dirutan eralgi biar-dogu bi bidar ge-

yago guda madarikatu onen asikerian baño. ¡Geuk gi-

xaxuak! 

¿Ez ete-dago ortik errezetaren bat diruba egitteko? On-

diño gomutetan dot neskatua nintzala Bilbao'ko kalietan 

erderaz abestuten gendubanaz: ¿Con qué se hace el di-

nero? - Con cáscaras de huevo». Baña zoritxarrez, orrek 

ume-burukerijak baño eztira. ¡Arek aldijak! 

Baño itxi dagijogun pilosopokerijari ta guazen arira. 

Diruba egiteko eraren bat biar-dogu etxekandereak. 

¿Zetan dabiltz or gixontxubak gixasemiak erailteko ain-

beste ta ainbeste asmakundetan? ¿Ez ete-dabe asmauko 

diruba egitteko errezetaren bat? Bai-dabe asmau, bai... 

diru patsua egitteko. Baña ori ezta geuk biar-doguna, 

kartzelerako jayuak ezkara-ta. 

Eta eurok asmetan eztauskubenezkero, guk asmau 

biarko dogu. Ona emen, etxekandera euzkeldunak, dir-

uba egiteko erea: Alik geyen irabazi ta alik gitxijen eral-

gi edo gastau. 

¡Ori dok, ostera! • esango edo-dabe orain gure etxe-

kanderiak— ¿ori esateko ainbeste pillosopokerija? 

Ez estutu, emakumiak. Nik emongo dautzubet diru 

apurtxu bat gitxijago eralgitteko errezetatxu bat. 

Geyen karotu diran gauzaen artian jaboya dago ¿Ze-

tan, ba, ain dirutza ederrak jaboyaren ordez dendarijai 

emon? Etxian egin eta kittu. 

¿Baña ete-letteke noberen etxian jaboya egin? Bai ta 

ettaz ta merke egin be. Eta dendan erosten dozubena ba-

xen ona, gero. 

¿Zelan, baña?—Ara: 

Drogerija batera juan eta bertan auxe eskatu erderaz, 

drogerija gcyenetan euzkerarik eztakije-ta: 

Sosa cáustica 1/2 libra 

Resina 1/2 » 

Goma arábiga 10 céntimos 

Jaboncillo . . . . . . . 10 

Gusti au etxera eruan eta galdara baten sartu, jabon-

cillo'a. ixan-ezik. Eta ganian ezarri 10 kuartillo ur, killo bat 

koipe (sebo) ta ontza bi olijo. 

Neste ori egindda, sutan imiñi ta ordu bittan • irakitten 

euki, beti eskumatara eragindda. 

Sutatik atara baño bost miñittu lenago, jaboncillo'a. 

ezarri ta eragin gustijari. Eta gero otzittuten itxi ta atara. 

Era orretan egindako jaboyak 15 egun edo geyago 

biar dauz legortzeko, baña gero garbitzen dau gustiz 

ederto. Ezta urteten dendan saltzen dana baxen politta, 

baña bai askozaz merkiagua ta orixe da biar-doguna. 

Deudan libra batek balijo dau 7 ala 8 txakur andi ta 

etxian egindakuak balijoko dau 3 ala 4 geyen-geyenez. 

Nik, beintzat, aspalditik, eztot dendan jaboirik erosten. 

Orra, ba, zelan diruba egitteko era bat erakutsi dautzu-

bedan. 

ETXAKIN. 


